
					此页尚未校对




　〈竑江夏人正統四年進士正直剛毅有經濟才初爲給事中值土木之變廷擊振黨馬類氣節凜然及其守城〉

　〈巡邊皆有成勞設策賑荒民多再造督漕則奸貪畏揮巡撫則兵民慕戴心純政平委曲調劑蓋一代之偉人〉

　〈也夫〉

黃孔昭爲南京工部右侍郎

　〈黃孔昭太平人力學有守志趣卓然在文選十有五年汲汲以人才爲念始終一節有貴勢于請堅却之謝方〉

　〈石稱云見其喜則知賢者之得進見其憂則知小人之不得退信至言也〉

成化閒宋景濂墓壞巡撫孫仁爲遷葬成都適蜀王府承

奉宋昌新作壽藏于成都東門外孫仁令人求以葬先生

承奉以其同姓名人也慨然許之因以葬焉計其直可費

白金千兩

成化閒翰林陳師召所乘肓馬售錢六百文李西涯以詩

諗之有斗酒杜陵堪再醉之句蓋用子美三百靑銅語也

時刑部李若虛舊屋爲積潦所壞數年不售竟得銀四兩

西涯亦諗之以詩云詞林馬價知多少卽前師召事也前

輩居處乘騎如此凡口體之奉可知至于今相去不啻霄

壤儉侈之際可以觀世變矣

